
ABSTRAK

Sukan ragbi merupakan salah satu jenis sukan yang popular di Malaysia dan telah
dimainkan di beberapa negara seluruh dunia. Permainan ini merupakan permainan
yang mencabar dan memerlukan perlanggaran fizikal di antara pemain serta
berkebolehan dalam memperlahankan atau menambahkan kelajuan. Pemain ragbi
memerlukan kecergasan fizikal seperti kelajuan, ketangkasan, masa reaksi,
koordinasi, kesimbangan dan kuasa. Ketangkasan merupakan salah satu komponen
penting dalam sukan ragbi kerana ia melibatkan pergerakan yang pantas dan
cepat. Kajian ini bertujuan (a) mengkaji kesan latihan ketangkasan reaktif dan
tradisional, (b) mengkaji perbezaan kesan latihan ketangkasan reaktif dan
tradisional ke atas komponen kecergasan fizikal berasaskan lakuan motor dalam
kalangan pemain ragbi (novis). Seramai 32 orang peserta lelaki berumur 14 tahun
yang terdiri daripada pemain kelab ragbi Papar, Sabah terlibat sebagai peserta
kajian ini. Kumpulan rawatan diberikan latihan ketangkasan reaktif dan kumpulan
kawalan telah menjalani latihan tradisional selama 8 minggu dengan kekerapan 3
kali seminggu. Ujian kecergasan fizikal berasaskan lakuan motor iaitu ujian kelajuan
(ujian lari pecut 30 meter), ujian masa reaksi (ujian tindak balas pilihan nelson,
ujian ketangkasan (ujian — t), ujian keseimbangan (ujian dirian bangau), ujian
koordinasi (ujian mengelecek bola keranjang) dan ujian kuasa (ujian lompat jauh
menegak) digunakan untuk pengumpulan data sebelum dan selepas intervensi.
Analisis data yang digunakan adalah parametrik iaitu ujian ANOVA pengukuran
berulangan dan SPANOVA. Hasil dapatan kajian menunjukkan terdapat peningkatan
kesan latihan ketangkasan reaktif dan tradisional yang signifikan p= <.05 ke atas
skor min bagi ujian kelajuan, masa reaksi, ketangkasan, keseimbangan, koordinasi
dan kuasa. Terdapat perbezaan kesan latihan yang signifikan ke atas ujian
kelajuan, masa reaksi, ketangkasan dan keseimbangan p = <.05 diantara
kumpulan kawalan dan rawatan. Walau bagaimanapun, tidak terdapat perbezaan
yang signifikan p= >.05, bagi ujian koordinasi dan kuasa diantara kumpulan
kawalan dan rawatan. Kesimpulannya, latihan ketangkasan reaktif yang
menggunakan instrumen (i-sistem ketangkasan) dapat meningkatkan komponen
kecergasan fizikal berasaskan lakuan motor dalam kalangan pemain ragbi.

Kata kunci: Ketangkasan tradisional dan reaktif, kemahiran motor, ragbi



ABSTRACT

THE EFFECT OF COMPARISON AGILITY REACTIVE AND TRADITIONAL
TRAINING BASED ON MOTOR SKILL PHYSICAL FITNESS COMPONENTS
AMONG RUGBY PLAYERS (NOVICES)

Rugby most of the popular sports in Malaysia and has played in several countries.
The game is physically demanding, requiring players to participate in multiple
physical collisions and tackles, as well as ability to accelerate or decelerate sprinting
speed. Players are required to have well — developed physical fitness such as
speed, agility, reaction time, coordination, balance and power. The agility
components in rugby players very importance because of involve quick and fast
movement. The purpose of the study is to (a) investigate the effect of agility
traditional and reactive training, (b) investigate the differences of agility traditional
and reactive training based on motor skill physical fitness components among rugby
players (novices). The sample for the present study consists 32 male of club rugby
players, Papar Sabah between the ages 14 years were selected as the participants.
The experimental group underwent agility reactive and control group underwent
the agility traditional for 8 weeks, 3 times a week. The physical fitness tests based
on motor skills there a 30meter sprint test for speed, nelson test for reaction time,
agility t- test for agility traditional and reactive, stork stands test for balance, to
dribble basketball test for coordination and vertical long jump test for power used
for adata collection before and after the intervention. The collected data was
analyzed by using parametric test ANOVA repeated measurement and SPANOVA.
The findings of the study were found that effect of agility traditional and reactive
training showed a significant improvement after 8 weeks in mean score of speed,
reaction time tests, agility, balance, coordination and power test p = <.05 between
experimental and control group. There a significant difference p = <.05, in the
scores between experimental and control group for the speed, reaction time, agility
and balance test. However, there were no significant difference in the scores
between experimental group and control group for the coordination test and power
test p = >.05. In conclusion, agility reactive training using the instrument (I — agile
system software) can improve the physical fitness based on motor skill components
among rugby players.

Keywords: Agility traditional and reactive, motor skifl, rugby

BAB 1

PENDAHULUAN

1.1 Pengenalan

Permainan ragbi bermula pada tahun 1823, di England oleh William Webb Ellis.
Pada tahun 1938 Universiti Cambridage, telah mengubahsuai permainan ini dan
mempopularkan serta membuat peraturan rasmi permainan tersebut. Seterusnya,
pada tahun 1839 sekumpulan pelajar siswa Universiti Cambridage telah
membentuk kelab ragbi pertama di dunia. Permainan sukan ragbi ini telah popular
sekitar tahun 1871 di sekolah — sekolah England. Selepas 10 tahun kemudian,
kelab ragbi telah ditubuhkan di London serta mengumumkan peraturan rasmi
permainan tersebut. Bagi, perlawanan antarabangsa pula, telah diadakan sekitar
tahun 1871 di antara England dengan Scotland. Sehingga kini permainan sukan

ragbi ini telah popular di serata dunia malah dipertandingkan di peringkat olimpik.

Manakala, Permainan sukan ragbi di Malaysia telah diperkenalkan selepas
perang dunia kedua bermula pada tahun 1925 di negeri sembilan kemudiannya
berkembang ke Selangor, Perak, Pulau Pinang, Singapura dan negeri lainnya.
Terdapat juga pelbagai kelab — kelab ragbi di Malaysia yang telah ditubuhkan
seperti YMCA Kuala Lumpur, 7he Edwardians di Taiping, The Birch Rompers di
Ipoh, The Penang Asians, kelab Selangor di Kuala Lumpur, COBRA, Negeri

Sembilan Wanderes dan sebagainya (Kanaisan dan Jabar 2010).

Permainan ragbi merupakan salah satu jenis sukan yang popular di Malaysia
dan telah dimainkan dalam pelbagai peringkat umur, jantina, bangsa oleh
masyarakat kini (Kanaisan dan Jabar 2010). Sukan ragbi berpotensi dimajukan dari
peringkat awal ke peringkat yang lebih tinggi. Pendedahan awal terhadap aktiviti ini
dalam kalangan remaja bawah 16 tahun dapat mencungkil bakat baru yang ada,
seterusnya membolehkan mereka menyertai sukan ragbi ke peringkat yang lebih

tinggi (Bompa dan Claro, 2008).



Kecergasan fizikal merupakan aspek yang amat penting dan perlu dimiliki
oleh pemain ragbi. Kecergasan fizikal yang baik dapat membantu pemain ragbi
untuk meningkatkan prestasi permainan (Kanaisan Dan Jabar, 2010). Kecergasan
fizikal dibahagikan kepada dua iaitu kecergasan fizikal yang berasaskan kesihatan
dan kecergasan fizikal berasaskan lakuan motor. Kecergasan fizikal berasaskan
kesihatan merangkumi aspek yang berkaitan dengan fungsi sosiologi dan fisiologi
iaitu daya tahan kardiovaskular, kekuatan otot, daya tahan otot, kelenturan dan
komposisi badan (Clarke, 1976 dan Ahmad Hashim, 2004). Kecergasan fizikal
berasaskan lakuan motor pula merujuk kepada fungsi dan keupayaan seseorang
itu, yang terdiri daripada kuasa, imbangan, masa reaksi, kelajuan, ketangkasan dan
juga koordinasi (Clarke, 1976).

Menurut Yap dan Brown, (2000) reka bentuk latihan memerlukan aktiviti
suaian fizikal yang meningkatkan lakuan motor, ia perlu diintegrasikan untuk
mencapai prestasi kemahiran yang optimum. Tahap kecergasan fizikal berasaskan
lakuan motor asas kepada bentuk fizikal. Perlakuan motor dan latihan menegaskan
kepada perkembangan fizikal dalam sukan ragbi, ia menentukan lakuan motor
dapat dipelajari dengan lebih cepat dan berkesan (Bompa, 2005). Sekiranya
pemain dapat meningkatkan penguasaan lakuan motor, mudah baginya untuk
mengubah kepada tahap lakuan motor yang lebih tinggi. Terdapat beberapa faktor
yang mempengaruhi tahap kecergasan fizikal iaitu masa latihan, kekerapan latihan,
intensiti latihan (Bompa, 2009).

Ketangkasan penting dalam sukan ragbi ini kerana corak permainan sukan
ragbi melibatkan pergerakan yang pantas dan cepat, memerlukan teknik larian
yang baik bagi menyesuaikan kelajuan dengan rentak permainan, berkebolehan
dalam memperlahankan atau menambahkan kelajuan secara mendadak sama ada
untuk mengelakkan diri daripada pihak lawan ataupun membuat jaringan dengan
gabungan kekuatan, kuasa, koordinasi dan keseimbangan badan (Gabbet dan
Benton, 2009; Wheeler, 2009; Gabbet, 2008; Marshall, 1995).



